
UUM ONLINE: Pulau Pinang — Bagi menyelaras dan memenuhi Pelan Strategik UUM pada
tahun ini, Institut Pembangunan Keusahawanan dan Koperasi (CEDI) telah mengadakan
Bengkel Hala Tuju dan Pemantapan Pengoperasian CEDI 2020 selama tiga hari di Holiday
Inn Resort, baru-baru ini.

Pengarah CEDI, Prof. Madya Dr. Chandrakantan Subramaniam berkata, bengkel itu bertujuan
untuk CEDI menilai semula aktiviti-aktiviti yang akan diadakan supaya ianya sejajar dalam
memenuhi pelan strategik universiti pada 2020.

Menurutnya, penilaian tersebut penting supaya CEDI lebih fokus dan mengambil tindakan
pembetulan agar dapat mencapai KPI dan objektif yang disasarkan dalam Pelan Strategik
UUM.

“CEDI telah mendapat status sebagai pusat perkhidmatan (Service Center) yang mana ia tidak
lagi fokus kepada penyelidikan setelah penubuhan Bahagian ‘Business Start-Up’.



‘Dengan penubuhan bahagian ini, CEDI berharap ia dapat memfokus kepada ekosistem
keusahawanan pelajar melalui dana yang diperolehi oleh Kementerian Pendidikan Malaysia,
disamping menyumbang kepada KPI universiti,” katanya.

Hadir sama, Timbalan Pengarah, Bahagian Latihan, Perundingan dan Siswaniaga, Dr. Saiful
Azizi Ismail; Timbalan Pengarah, Bahagian ‘Business Start-Up’, Dr. Wan Norhayati Wan
Ahmad dan staf CEDI.

